
                                                    ՆՊԱՏԱԿԸ  <<ՄՈՏԻՎԱՑԻԱՆ>> 

           Սովորողնրին մատուցել ՀՕՊ-ի և ԱԹՍ-ի հիմունքների վերաբերյալ գիտելիքների խորացումն ու 

համակարգումը: Տալ գիտելիքներ  ՀՕՊ զորքերիի մասին վորպես նշանալի և կարևորագույն 

զորատեսակ ժամանակակից պատերազմում և անօդաչու թռչող սարքերի մասին որպես 

անհրաժեշրություն ՀՀ ԶՈՒ –ում մարտական խնդիրը  արդյունավետ և հաջողակ կատարելու համար : 

ՀՕՊ համակարգերի արդյունավետ շահագործումը լեռնային պայմաններում : 

                                                                ՈՒՍՈՒՑՄԱՆ ՄԵԹՈԴՆԵՐԸ                   

          Կիրարելով «բացատրական-ցուցադրական մեթոդը» սովորողներին հաղորդում եմ պատրաստի 

գիտելիքներ, իսկ սովորողները այդ գիտելիքները ամրակայում են իրենց հիշողության մեջ,առավելությունը 

տալով ժամանակի տնտեսմանը: 

 «Զրույց» - մեթոդով աշակերտները պատասխանում են նախօրոք կազմված հարցերին: Այս մեթոդը կիրառում եմ 

նոր նյութի հաղորդման, ամրապնդման, ստուգման ժամանակ: Նոր դասանյութի ավելի արդյունավետ 

անցկացման համար աշակերտներին մոտիվացնում եմ նախապես հանձնարարված և ուսումնասիրված նյութը, 

որը վերլուծվելու է 

«Բանավեճ» - մեթոդը կիրառում եմ աշակերտների իմացական հետաքրքրությունները ակտիվացնելու, 

կարծիքները, համոզմունքները, տեսակետները հայտնելու, հարցապնդումներ անելու, ճշմարտությունն ի հայտ 

բերելու համար: 

                                                                                  ԴԱՍԻ ՊԼԱՆ 

Ուսուցիչ Հ.Մ.Խաչատրյան 

 

Առարկա՝ Նախնական զինվորական պատրաստություն և անվտանգ կենսագործնեություն 

Դասարան`12- րդ Ուստարի 2022-2023 

Բաժին Մարտավառություն 

Թեմա ՀՕՊ-ի և ԱԹՍ-ի դերը ժամանակակից պատերազմում  1 ժամ 

 

Բաժնի  նպատակը Ա. 

Գիտենա՛լ ՀՕՊ զորքերի սպառազինուտյան և ԱԹՍ-ի տեսակները: 

Բ.   

Գիտենա՛լ  ՀՕՊ-ի և ԱԹՍ-ի նշանակությունը: 

Գ.   

Գիտենա՛լ  ՀՕՊ-ի և ԱԹՍ-ի գործողությունները  Ժամանակաից մարտում: 

 

Դասի նպատակը Տալ գիտելիքներ  ՀՕՊ զորքերիի մասին որպես նշանալի և կարևորագույն 

զորատեսակ ժամանակակից պատերազմում: 

   

Տալ գիտելիքներ Անօդաչու թռչող սարքերի մասին որպես 

անհրաժեշրություն ՀՀ ԶՈՒ –ում մարտական խնդիրը  արդյունավետ և 

հաջողակ կատարելու համար :   

Արժեվորում Թվային և մեդիա կարողունակություն, մշակույթային 

կարողունակություն, 

բնագիտական կարողունակություն 

Վերջնարդյունք Թեմայի ուսուցումը աշակերտներին հնարավորություն կտա  

Գիտենա՛լ ՀՕՊ զորքերի և ԱԹՍ-ի անհնրաժեշտությունը ապագա 

պատերազմների վարման ընդացքում: 

Ընդհանրական 

խաչվող 

հասկացությունները: 

Ռազմավարություն  

Կարողանալ ապահովել պաշտպանություն և կազմակերպել  հարձակում: 

 

Կոնկրետ առաջացած իրավիճակի վերլուծման և գնահատման 

արդյունքում հասցնել կատարել մարտական խնդիրը: 

 

Միջառարկայական 

կապերը: 

Ինֆորմատիկա - Կարող է օգտվել համակարգչից ու ինտերնետի 

տեղեկատվական աղբյուրներից և նյութի համակարգչային ներկայացում 

ապահովել։ 

Ռուսերեն (այլ օտար լեզու) - Կարող է ինտերնետի նյութը հասկանալ, 

թարգմանել հայերեն։ 

Հայոց լեզու - Կարող է նյութը ներկայացնել համակարգված, իր մտքերն 

արտահայտել գրագետ, տրամաբանված և համոզիչ։ 

Հայոց պատմություն - Արցախյան պատերազմ։44 օրյա պատ. : 

Անհրաժեշտնյութեր, 

տեխնիկական 

միջոցներ: 

Դասագիրք,  համացանց, տեսասկավառակ 

Ուսուցման մեթոդներ: Բացատրական-ցուցադրական, զրույց, բանավեճ ։  

Գործողություններ և 

առաջադրանքեր 

- Ներկայացված թեմաի ուսումնասիրություն և վերլուծություն:  

Անցկացման վայրը ՆԶՊ դասարան  

Գնահատում 

 

Իրականացվում է ձևավորող գնահատում ինքնագնահատում , 

փոխգնահատում: 

     Դասի ընթացքը 

 Աշակերտների հաշվառում՝ 2 րոպե 

 Նախորդ նյութի ամփոփում հարցերի միջոցով՝ 10րոպե 

 Նորնյութի հաղորդում և ամրապնդում  20 րոպե 
 

      1.Ի՞նչ է Հակաօդային պաշպանությունը:  

      2.Ի՞նչ է ապահովում ՀՕՊ համակարգը:  

      3. Ի՞նչ  խմբերի էն բաժանվում անօդաչու թռչող սարքերը: 

      4.Ի՞նչ է ԱԹՍ-ի հիմնական դերը  մարտադաշտում  : 

      5. Թվարկե՛ք  ՀՕՊ զորքերի տեխնիկան և սպառազինությունը: 

      6. Ո՞րոնք էն հեռանկարային զարգացումները ԱԹՍ-ի համար 

Դիտումներ, դիտարկումներ Ռազմավարություն և 

մարտավարություն 

Ուղղակի և անուղղակի 

գործողություններ 

  

Աշակերտների ընտրվող հնարավոր հարցերի օրինակներ, որոնք ներգրավում են մեծ քանակով 

աշակերտների 

1.Ի՞նչի համար է նախատեսվաց  հակաօդային պաշպանությունը:  

2.Ի՞նչ խմբերի են բաժանվում ԱԹՍ-րը:  

3. Ի՞նչ առավելություն է  տալիս ԱԹՍ-ի կիրարումը:  

4.Ի՞նչ է  ՀՕՊ-ի ամենօրյա նշանակությունը: 

5.. Թվարկե՛ք  ՀՕՊ զորքերի մարտական տեխնիկան: 

6. Ի՞նչպես է կատարվում հետաղուզումը նոր սերննդի հակամարտությունների ժամանակ:  

7. Ո՞րոնք են արդյունավետ ՀՕՊ- ի և ԱԹՍ- ի դերը  ժամանակակից պատերազմում:    

                                                           ՆԵՐԱԾՈՒԹՅՈՒՆ 

                                                                        Ուսուցիչը հպվում է հավիտենականությանը. 

                                                                                Ոչ ոք չի կարող ասել, թե երբ կավարտվի  

                                                                                                                նրա ազդեցությունը 

                                                                                                                                     Հ.Ադամս 

                                                                                             

Դպրոցում ուսուցչի աշխատանքի և աշակերտների ուսումնական հաջողությունների արդյունքները 

չափվում են ձեռք բերված գիտելիքներով,կարողություններով և հմտություններով:Արդի 

ժամանակաշրջանում,երբ կյանքն օրեցոր առաջընթաց է ապրում,դպրոցի կարևորագույն խնդիրներից 

են դառնում աշակերտների ճանաչողական հետաքրքրությունները,նրանց ստեղծագործական 

մտածողության,ինքնուրույն որոշումներ կայացնելու կարողությունների ձևավորումն ու 

զարգացումը:Գիտելիքների գումարի յուրացումն ու մտապահումը,որոնք ավանդաբար համարվել են 

ուսուցման հիմնական նպատակ,այսօր վերածվել են ուսուցման հիմնական նպատակի հասնելու 

միջոցների:Ճանաչողական հետաքրքրությունների համար խթան կարող են դառնալ ուսուցումը 

հետաքրքիր դարձնելը,ուսուցման գործընթացում ստեղծագործական մթնոլորտի ապահովումը: Այդ 

նպատակով անհրաժեշտ է գտնել ուսուցման այնպիսի հնարներ,որոնք ոչ միայն ցանկալի ու 

հոտաքրքիր լինեն,այլև ունենան ուսուցողական,ճանաչողական նշանակություն և միաժամանակ 

խթանեն աշակերտների ստեղծագործական միտքը: 

                                                                                 Տվեք երեխային  հետաքրքրասիրություն: 

                                                                                                          Գիտելիքը նա կգտնի ինքը: 

                                                                                                                                            Ա.Գին 

 Քննարկումը,բանավեճը, ապահովում են աշակերտների ակտիվ մասնակցությունը 

դասապրոցեսին,ձևավոևում տեսակետներ հիմնավորելու,փաստարկներ և հակափաստարկներ 

բերելու,փոխհամաձայնություններ գտնելու հմտություններ:  Քննարկումը հանդիսանում է 

ինտերակտիվ մեթոդների համակարգում , որը շատ արդիական է ՆԶՊ առարկայի ուսուցման համար,  

քանի որ դպրոցներում պակասում է ՆՏԲ-ն, որոնց փոխարինում են ժամանակակից տեխնոլոգիանները 

ևցուցադրական մեթոդի օգնությամբ կարողանում ենք փոկել վերոհիշյալ բացը։ 

 Քննարկումը, բանավեճը, հակակարծությունը այն ինտերակտիվ մեթոդներն են,որոնք նպաստում են 

այս խնդիրների լուծմանը ի հարկե կա նաև  աշակերտների ներգրավածության և մոտիվացիայի 

խնդիր: 

 Սակայն  ըստ  << Գործընկերներ ուսման ոլորտում>>կրթական ծրագրի ավագ ղեկավար Դանիել 

Մալին կարծում է,որ տեխնոլոգիանների միջոցով հնարավոր է վերացնել այն խոչընդոտները,որոնց 

հանդիպում են աշակերտներն ու ուսուցիչներն ամբողջ աշխարհում:Հզոր ծրագրերը ու համացանցը 

փոխում են գիտելիքները:Դասավանդման ու ուսուցման նորարական միջոցները փոխում են նաև 

դասարանում դաս անցկացնելու գործելակերպը:Եթե մենք չենք սովորեցնում աշակերտներին 

օգտագործել համակաչգչային աղբյուրներ, ապա չենք նախապատրաստում նրանց ոչ իրական 

կյանքին,ոչ անընդհատ ուսումնառությանը և ոչ էլ ուսումնառության հաջորդ 

փուլին(Петти,2010):Աշակերտներին ոչ թե պարզապես գիտելիքներ է պետք հաղորդել , այլ սովորեցնել 

գտնել իրենց անհրաժեշտ տեղեկույթը`օգտվելով ՏՀՏ- ների ընձեռած հնարավորությունից: 

 Այս հետազոտության նպատակն է`օգտագործելով ուսուցման փոխներգործուն ինտերակտիվ 

մեթոդը`քննարկումը,մյուս մեթոդների հեր համատեղելով,պարզել թե դա ի՞նչ ազդետություն է 

ունենում աշակերտների ընթացիկ առաջադիմության վրա,որքանո՞վ է այս ուսուցման ձևը նպաստում 

աշակերտների ներգրավածությանը,դասապրոցեսին,դարձնում ուսուցոհետաքրքիրարդյունավետ:  

                                                                ԳՐԱԿԱՆ ԱԿՆԱՐԿ 

              

Անօդաչու թռչող սարքը (ԱԹՍ)` որպես ժամանակակից պատերազմի լավագույն մեքենաներից մեկը, 

հետաքրքրում է շատերին։ Այսօր այդ միջոցները լայն տարածում են գտնում, ստեղծվում են ԱԹՍ-ների 

ամենատարբեր տեսակներ և կիրառվում մարտական գործողությունների ժամանակ։ Այս առումով 

անհրաժեշտ է հասկանալ մարտավարատեխնիկական բնութագրերը և կիրառման 

առանձնահատկությունները մեր տեղանքում, հատկապես՝ երբ մենք կիրառման մեծ պոտենցիալ 

ունենք։ Խնդիրն առավելապես կարևոր է այլ զորատեսակների` լեռներում վարած մարտական 

գործողությունների առանձնահատկությունների համատեքստում (վերջինս ավելի մեծ նշանակություն 

ունի ավիացիայի համար, քանզի այն հիմնականում գործում է համազորային ստորաբաժանումների 

հետ համատեղ, նպաստում նրանց խնդիրների բարեհաջող կատարմանը և ինչքան էլ որ հզոր լինի, 

հակառակորդին հաղթելու վերջնական խնդիրն ինքնուրույն չի կարող լուծել)։ Մինչ օրս 

մասնագետների կողմից հստակեցված չեն ԱԹՍ-ների դասակարգումը և ներկայացվող պահանջները։ 

Իսկ դա կարևոր է, քանի որ այդ սարքերն այնքան բազմազան են, որ միմյանց հետ որևէ նմանություն 

չունեն:  

Ընդհանուր առմամբ ԱԹՍ-ները բաժանվում են երեք խմբի` ռազմավարական, մարտավարական և 

հատուկ նշանակության։ Յուրաքանչյուրն, իր հերթին, բաժանվում է ենթախմբերի` ըստ քաշի, թռիչքի 

բարձրության, հեռավորության և թռիչքի տևողության։ ԱԹՍ-ների բավականին լայն կիրառությունը 

հիմնականում հարուստ է հետախուզական կենսագրությամբ, իսկ մարտական կիրառություն ունեցել 

են սահմանափակ երկրներում։ Այսօր որոշ դեպքերում մարտական գործողությունների ժամանակ 

ԱԹՍ-ների կատարած հետախուզության մասշտաբները նույնիսկ գերազանցում են սովորական 

ինքնաթիռների և անգամ՝ արբանյակային հետախուզությանը։ 

Վերոնշյալ հետախուզական տեղեկատվության ծավալները ներկայումս այնքան մեծ են, որ խնդիրներ 

են ի հայտ գալիս անգամ դրանց մշակման համար։ 

 Հետախուզական նպատակներով ԱԹՍ-ների կիրառումը գնալով ավելի ու ավելի պահանջված է 

դառնում։ Մի քանի տասնամյակում այդ նպատակի համար ԱԹՍ-ների լայնածավալ կիրառման 

արդյունքում արդեն իսկ հստակ ձևավորվել է ԱԹՍ-ների հետախուզության տեսությունը։ Համաձայն 

դրա՝ ԱԹՍ-ները կարող են իրական ժամանակում հակառակորդի մասին օպտիկական, 

տեսաձայնային և այլ տեղեկություններ հավաքել, փոխանցում համապատասխան 

ստորաբաժանումներին, հակառակորդի նշանակետերի վրա ուղղորդել հրետանու, ավիացիայի և 

խոցման այլ միջոցների կրակը։ Հենց միայն այս խնդիրների հստակ իրականացումը կարող է 

հսկայական նշանակություն ունենալ մարտական գործողությունների ելքի համար։  

Ինչպես գիտենք, այս ամենն արդեն հաջողությամբ իրականացնում են թե՛ հայկական և թե՛ 

ադրբեջանական ԶՈՒ-երը։ Օդային հետախուզությունը պետք է կատարվի ցանկացած կլիմայական 

պայմաններում, պետք է լինի անընդհատ, բազմատեսակ և ընդգրկի հնարավորինս ավելի մեծ 

տարածություն ու երկար ժամանակահատված։ Հետախուզական տեղեկությունները պետք է ստացվեն 

իրարից նույնիսկ շատ տարբերվող, փոքր ու մեծ ստորաբաժանումների (սարքերի) կողմից, այնուհետև 

մշակվեն շատ արագ, ճշգրիտ, կենտրոնացված և օպերատիվ։ ԱԹՍ-ների տրամադրած 

հետախուզական տվյալների ստացումն ու մշակումը դեռ խնդրի մի մասն է։ Համազորային 

(հատկապես նոր տեսակի) մարտի ժամանակ այդ տեղեկություններն ունեն հսկայական 

նշանակություն, բայց միայն ժամանակին, նպատակային և ճիշտ կիրառման դեպքում։ Եթե Երկրորդ 

համաշխարհային պատերազմի ժամանակ համազորային մարտի կազմակերպման համար 

հրամանատարներն ունեին մոտ կես ամիս ժամանակ, ապա այսօր, չնայած մարտի բազմակողմանի 

ապահովման միջոցառումներն զգալիորեն ավելացել են, պատերազմը պահանջում է այդ բարդ ու 

մանրակրկիտ պլանավորումն ավարտել մի քանի ժամում։ Հենց այդտեղ էլ ի հայտ է գալիս օպերատիվ 

և ստույգ տվյալների անհրաժեշտությունը։ 

Անօդաչու թռչող սարքերի սրընթաց զարգացումը պայմանավորված է բազում հանգամանքներով` 

օդաչուի կորստի բացառումը, մարտական համակարգի շահագործման մեջ մարդկային գործոնի 

կարևորությունը և այլն: Իրոք, ԱԹՍ-ները, սովորական ինքնաթիռների և ուղղաթիռների համեմատ, 

ունեն որոշակի առավելություններ: Դրանք են` 

 անձնակազմի պատրաստության ցածր արժեք, 

 անձնակազմի կորստի բացակայություն և մարտական տեխնիկայի սակավ կորուստ, 

 օդանավակայանների և շատ այլ սպասարկման սարքավորումների անհրաժեշտության 

բացակայություն, 

 սարքերի համեմատաբար ցածր գին և սպասարկում, 

 սարքերի ընդհանուր փոքր չափեր և հետևաբար՝ որոշ տվյալների բարելավում, 

 հակառակորդի ՀՕՊ-ի համար ավելի դժվար հայտնաբերվող և խոցվող նշանակետեր: 

ԱԹՍ-ների մարտական խնդիրները օրեցօր ընդլայնում են: 

Ստորև թվարկվող մարտական խնդիրները ԱԹՍ-ները լիովին կամ մասամբ արդեն կատարել են 

շոշափելի հուսալիությամբ` 

 հակառակորդի մասին ամենատարբեր տեղեկատվության հավաքում ժամանակի ընթացքում, 

 հակառակորդի նշանակետերի վրա հրետանու, ավիացիայի և խոցման այլ միջոցների կրակի 

ուղղորդում, նշանառում, 

 ռադիոպայքարի միջոցներով հակառակորդի ՀՕՊ միջոցների խափանում, օդային իրադրության 

բարդացում սովորական թռիչքներով և կեղծ թիրախի օգտագործում, 

 հակառակորդի կապի խափանում, 

 հակառակորդի որոշակի նշանակետերի ոչնչացում` ճշգրիտ հարվածներով, 

 կապի փոխհեռարձակում: 

Ադրբեջանական մարտական ԱԹՍ-ների գործողություններն անմիջապես առաջնագծում մեզ արդեն 

ծանոթ են. դրանք բավականին վտանգավոր են և դժվար խոցվող թիրախներ։ Ադրբեջանն այսօր արդեն 

կարող է ունենալ 100 և ավելի միավոր մարտական ԱԹՍ-ներ, որոնք իրականում կլինեն օպերատիվ-

մարտավարական խորության վրա գործող ԹՀ-ներ։ Նույնիսկ թուրքական ԱԹՍ-ները կարող են 

հարվածներ հասցնել մինչև 50-100 կմ խորության վրա։ Կարծում եմ՝ դժվար չէ հաշվել, թե 

Նախիջևանից կամ Ղազախից 100 կմ-ի դեպքում որտեղ կարելի է հարվածներ հասցնել։ Սովորական 

թռչող հարվածային սարքերը խոցելու համար՝ ԶՀՀ-ները ծախսում են 2-3 հրթիռ, այն էլ հարաբերական 

բարենպաստ պայմաններում։ Նման սարքերին, որոնք թռչում են բավականին ցածր բարձրության վրա 

և օդային իրադրության բարդացված պայմաններում, խոցելու համար վերգետնյա զենիթային 

միջոցներին հարկավոր կլինեն առնվազն 5-7 հրթիռ` չհաշված, որ սովորաբար նման թռչող սարքերի 

դեմ պայքարում են միայն նոր սերնդի ՀՕՊ միջոցները, որոնք ունեն ոչ ավելի, քան 8-10 վայրկյան 

հակազդեցության ժամանակ։ 

Մեզ հարկավոր են շատ ԱԹՍ-ներ, տարբեր քանակի ու հնարավորությունների, բոլոր 

զորատեսակներում կիրառվող. անգամ ՑԶ-երում դրանց դերը չափազանց մեծ է: ԱԹՍ-ների դեմ 

պայքարի լավագույն ճանապարհը միասնական ու համակարգային աշխատող ՀՕՊ-ն և ՌԷՊ-ն է 

թվային կառավարման համակարգի հետ։ 

                     

 

ԱԹՍ-ի գործողությունները և կիրառումը ժամանակակից մարտերում 

     ԱԹՍ-ի ընձեռած բացառիկ հնարավորություններն են՝ տեսնել կատարվողը և լինել հեռու, հետևել 

մարտին առանց վտանգվելու։ Զինվորականներին այս ամենը վաղուց է հայտնի, հակամարտության 

երկու կողմից էլ այս սարքերը կիրառվում էին հետախուզության համար։ Այս սարքերը սավառնում էին 

օդում, դիտարկում ու տեսանկարահանում է հակառակորդի դիրքերը, զորքերը, տեխնիկան և այլն։ 

Հետախուզությանը զուգահեռ կատարվում է անօդաչու թռչող սարքերով հրետանու կրակի 

կառավարումը ։ ԱԹՍ-ն օդից հետևում, դիտարկում ու ուղիղ կապով ցուցադրում է, թե որտեղ են 

ընկնում հրետանու կրակած արկերը, և յուրային հրետանավորներն ավելի են ճշգրտում կրակը: 

Արդեն ապրիլյան ռազմական թեժ գործողությունների ժամանակ Ադրբեջանը կիրառում է մահապարտ 

անօդաչու թռչող սարքեր, որոնք կոչվում են նաև կամիկաձե / ինքնասպան,ինքնաոչնչացող 

ԱԹՍ,սավառնող մարտագլխիկ /և այլն։ Սրանք ունեն դիտարկման սարքեր ու մարտագլխիկ։ 

Սավառնող ԱԹՍ-ի դիտարկման սարքերի ուղարկած տեսաազդանշանի հիման վրա մասնագետը 

տեղորոշում է թիրախն ու հրահանգ տալիս սարքին՝ ընկնել թիրախի վրա, պայթել ու դրանով խոցել 

թիրախը։ Ադրբեջանից առաջ նման սարքերի կիրառումով հայտնի էր միայն «Իսլամական պետություն» 

ահաբեկչական խմբավորումը, թեև Ադրբեջանի մահապարտ անօդաչուներն իսրայելական 

արտադրության էին, իսկ ահաբեկիչներինը՝ ինքնաշեն։ 

Սակայն ժամանակակից պատերազմներում ամենազարգացածը կարելի է համարել հարվածային 

անօդաչուները։ Աֆղանստանում ու այլ վայրերում ահաբեկիչների դեմ պայքարում ԱՄՆ-ն կիրառում է 

հարվածային ԱԹՍ-ներ՝ ահաբեկիչներին հրթիռակոծելու համար։ Աշխարհի մյուս կիսագնդում, 

օրինակ՝ Նևադայում, նստած մասնագետը ստանում է Աֆղանստանի երկնքում սավառնող սարքի 

տեսաազդանշանը, հայտնաբերում ահաբեկիչներին ու անօդաչուին հրահանգ տալիս՝ հրթիռով 

ոչնչացնել նրանց։ Անօդաչու թռչող սարքն արձակում էր հրթիռը ու բարձր ճշգրտությամբ խոցում 

թիրախը։ Այս տիպի մարտական գործողություններին մասին արդեն ֆիլմեր կան։ 

Եթե ամբողջացնելու լինենք, անօդաչուները ժամանակակից մարտական գործողություններում ու 

հակամարտություններում հիմնականում այս 4 տարբերակով են կիրառվում. 

1.  

                                                  

 

 

 

 

 

 

 

 

  ԱԹՍ-ն՝ Թուրքիայի Բայրաքթար    ԱԹՍ-ն՝ Իսրայելի 

 

1.Հետախուզության 
իրականացում, 

1.Կրակի 
կառավարում, 

1.Խոցում 
ինքնաոչնչացմամբ, 

1.Հրթիռակոծում։ 

Բոլոր այս դեպքերում անօդաչու թռչող սարքերը մի քանի առավելություն ունեն իրենց՝ մինչ այդ 

կիրառված համարժեքներից՝ ինքնաթիռներից և ուղղաթիռներից. դրանք աննկատ են, յուրային 

անձնակազմի համար անվտանգ (խոցվելու դեպքում «ինչ լինում է, ժեշտին է լինում») և 

ամենակարևորը՝ էժան։ Հավանաբար հենց վերջին առավելության շնորհիվ ներկայում բազմաթիվ են 

հեռանկարային այն ոլորտները, որտեղ անօդաչու թռչող սարքերը կարող են կիրառվել ռազմական 

նշանակությամբ։ 

 

 

Հեռանկարային կիրառումներ 

 

 2016-ի հոկտեմբերին Երևանում անցկացվեց ArmHiTec-2016 ռազմական-տեխնոլոգիական 

ցուցահանդեսը, որի ժամանակ ներկայացվեցին հայկական անօդաչու թռչող սարքերի մշակվող մի 

քանի տարբերակներ։ Դրանց թվում էին ինչպես հետախուզական, հարվածային, մահապարտ և այլ 

«ավանդական» տեսակներ , այնպես էլ ամբողջ համակարգեր, որոնց կազմում ԱԹՍ-ն միայն մեկ 

առանձին հանգույց էր։ 

Մշակվող սարքերից մեկը հավակնում էր լինել հրամանատարական կենտրոն մյուս, ավելի փոքր 

անօդաչու թռչող սարքերի համար։ Այսինքն՝ ենթադրվում է, որ այն սավառնելու էր սահմանագծի մոտ, 

ստանալու էր հրահանգ ու ինքնուրույն հրահանգավորելու էր իր «ձագերին», որոնք գործելու են 

սահմանից անդին՝ կատարելով տարբեր առաջադրանքներ՝ հետախուզություն, խոցում և այլն։ Սրա 

լուծումը թույլ է տալիս համակարգը կիրառել նաև զուտ կապի ապահովման համար. սահմանին մոտ 

թռչող սարքը կապով է ապահովում ավելի հեռվում թռչող մյուս սարքերին ։ 

 

 

https://razm.info/90038

Կռունկ (ԱԹՍ)                                                            X-55 (ԱԹՍ) 

     

Հեռանկարային անօդաչու թռչող մեկ այլ սարք համակարգում է հրետանու կառավարման ամբողջ 

ընթացքը։ Այն սավառնում է օդում, ինքնուրույն գտնում թիրախը, ինքնուրույն հաշվարկում է դրա 

հեռավորությունը յուրային հրետանուց, ինքնուրույն որոշում է՝ հրետանու որ զինատեսակն ավելի 

արդյունավետ կխոցի թիրախը, ինքնուրույն հաշվարկում է զինատեսակի կարգավորումները։ 

Հրետանին ղեկավարող սպային մնում է միայն «կրակ» հրամանը տալ։ 

Մմյուս համակարգը դասակ-վաշտ-գումարտակ-ից մինչև գլխավոր շտաբ օղակների համար 

ապահովում է տեսադիտարկման համակարգ ԱԹՍ-ների կիրառմամբ։ Այսպիսով, առաջնագծում 

ԱԹՍ-ի նկարածը «ուղիղ եթերով» կարողանում է դիտել ինչպես դասակի հրամանատարը, այնպես էլ 

բանակի գլխավոր շտաբի պետը, Երևանից։ 

         ՀԱԿԱՕԴԱՅԻՆ ՊԱՇՏՊԱՆՈՒԹՅՈՒՆ (ՀՕՊ), 

     հակառակորդի օդային հարձակումը կասեցնելու միջոցառումների համախումբ: Տարբերում են 

երկրի, զորքի և նավատորմի ՀՕՊ: Երկրի ՀՕՊ-ը դա զորքերի մարտական գործողությունների 

համախումբ է, որն ապահովում է բնակչության, կարևորագույն շրջանների, վարչական–քաղաքական և 

արդյունաբերական–տնտեսական կենտրոնների, կարևոր ռազմատնտեսական օբյեկտների և զինված 

ուժերի խմբավորումների պաշտպանությունը հակառակորդի օդային ուժերի հարձակումից: 

Իրագործում են երկրի ՀՕՊ–ի զորքերը՝ համագործակցելով այլ զորատեսակների հետ: ԱՄՆ–ում և 

կապիտալիստական մյուս խոշոր տերություններում երկրի ՀՕՊ–ի գործը կատարում են ռազմաօդային 

ուժերը:  

 

 

                    

      
Osa-AKM_4                                    SAM_Tor-2M 

     Զորքի  ՀՕՊ-հակառակորդի օդային հարձակումները կասեցնելու մարտական գործողությունների, 

ինչպես նաև հետախուզելու, զորքին տեղեկացնելու, տարակենտրոնացնելու, քողարկելու և 

պատսպարելու միջոցառումների համախումբ է, որն իրագործում են ցամաքային ՀՕՊ–ի զորքերը՝ 

համագործակցելով երկրի ՀՕՊ–ի զորքերի հետ:  

ՀՕՊ զորքերի հիմնական նպատակներից է օդային տարածությունում պետական սահմանի 

խախտումները կանխարգելելու և բացառելու, հերթապահ ուժերով ու միջոցներով օդային 

հակառակորդի հանկարծակի հարվածները հետ մղելու նպատակով հերթապահ ուժերն ու միջոցները 

մշտապես պահել համապատասխան պատրաստականության վիճակում: 

 Ժամանակակից պատերազմներում և զինված հակամարտություններում հակաօդային 

պաշտպանության զորքերին պատկանում է գլխավոր դերերից մեկը, քանի որ դրա միջոցով են 

ապահովվում հակառակորդի օդային հարվածների հետմղումը և օդից հասցվող հարվածներից 

յուրային զորքերի, բնակչության և օբյեկտների պաշտպանությունը:  

     

зрк с-400                                               зрк ц-300 

 Այսպիսով` ներկայումս ՀՕՊ-ի առաջնակարգ խնդիրներն են` 

 պետական օդային սահմանի պահպանում և վերահսկողություն, 

 օդային սահմանների անընդհատ հետախուզում, 

 անցանկալի օդային օբյեկտների հայտնաբերման դեպքում դրանց բնութագրերի և չափանիշների 

որոշում, համապատասխան ռազմական և ղեկավար մարմիններին ճիշտ և ժամանակին 

զեկուցում, 

 պետական և ռազմական կարևոր օբյեկտների (վարչական, արդյունաբերական-տնտեսական 

շրջաններ), զորախմբերի հավաքատեղիների (այդ թվում նաև զորքերի շարժի ժամանակ), 

հրամանատարական կետերի և այլ շինությունների պահպանումը հակառակորդի օդային 

հարվածներից: 

                                        ՀՕՊ ԶՈՐՔԵՐԻ ՀԻՄՆԱԿԱՆ ՆՊԱՏԱԿՆԵՐՆ ԵՆ 

 շարունակել ՀՕՊ զորքերի մարտական պատրաստականության վիճակի պահպանումը, 

բարձրացնել ՀՕՊ զորամասերի գործունեության արդյունավետությունը,  

 օդային տարածությունում պետական սահմանի (շփման գծի) խախտումները կանխարգելելու և 

բացառելու, հերթապահ ուժերով ու միջոցներով օդային հակառակորդի հանկարծակի 

հարվածները հետ մղելու նպատակով հերթապահ ուժերն ու միջոցները մշտապես պահել 

համապատասխան պատրաստականության վիճակում, 

 կատարելագործել զորքերի մարտական կառավարման համակարգը: 

ՀՕՊ-ը թշնամու օդային հարձակման միջոցների դեմ պայքարելու զորքերի քայլերի և 

գործողությունների ամբողջություն է՝ բնակչության շրջանում կորուստները կանխելու (նվազեցնելու) 

համար, օբյեկտներին և ռազմական խմբերին օդային հարվածներից վնասելը: Օդային թշնամու 

հարձակումները (հարվածը) հետ մղելու (խաթարելու) համար ձևավորվում են հակաօդային 

պաշտպանության համակարգեր։   

                                                                   Եզրակացություն 

      Ամփոփելով թեման՝ կարելի է եզրահանգել , որ աշակերտները` 

 1. Տեղեկություն ստացան հակաօդային պաշտպանության և անօդաչու թռչող սարքերի մասին. 

2.Սովորողները հասկացան որ օդային պաշտպանության համակարգը և ԱԹՍ-ը զբաղեցնում են 

պետության ռազմավարական պաշտպանության և զինված ուժերում հիմնական դերը,և  ապագայում 

կդառնան գրեթե հիմնական. պատերազմների սանձազերծման գործում զսպող միջոց: 

Առաջարկություն 

      Հաստատապես անքննարկելի է այն, որ ՀՀ ԶՈւ-ին անհապաղ հարկավոր են ԱԹՍ-ներ և ՀՕՊ 

համակարգեր: Ստեղծել ռազմաօդային պաշտպանության սպառազինության հեռանկարային 

բազմաֆունկցիոնալ համակարգ։ Ձերք բերել հակաօդային պաշտպանության զինատեսակների նոր 

մոդելներ: Ելնելով պետության ռազմատեխնիկական անկախությունից` նպատակահարմար է ԱԹՍ-

ները, ինչպես և ցանկացած սպառազինություն, ստեղծել սեփական միջոցներով և չներկրել 

արտասահմանից:  Մեր տարածաշրջանի համար առանձնահատուկ կարևորություն ունեն ԱԹՍ-ների 

որոշակի բնութագրեր: Օրինակ` հարկավոր է, որ ԱԹՍ-ն ունենալ ոչ պակաս, քան 6 կմ թռիչքային 

բարձրություն, լինի կատապուլտային արձակմամբ, անկարգելով կամ հատուկ հարմարանքով վայրէջք 

կատարող: Սովորական թռիչքուղուց թռչող և նույն տեղում վայրէջք կատարող ԱԹՍ-ները մեզ մեծ 

ծառայություններ չեն կարող մատուցել: Օդային սահմանի վերահսկողության, օդուժի կիրառության և 

անգամ խաղաղ թռիչքների կազմակերպման գործում այս սարքերի դերը շատ կարևոր է:ԱԹՍ-ները 

լինեն լեռնային պայմաններում արդյունավետ գործող:Թեման առհասարակ պետք է լինի մեր 

ուշադրության կենտրոնում, հատկապես, երբ մեր հարևան երկրներն ակտիվորեն զարգացնում են այս 

տեխնոլոգիաները: 

                                                                        Գրականություն  

Ֆ.Կ.Նեուպոկոև             <<  Հակաօդային մարտ >> 

Ա.Ս Յուպակոև           <<ՀՕՊ համակարգերի   տեխնիկական նկարագրեր>>  

                                       <<  ՀՕՊ համակարգերի   կրակ բացելու կարգը >>                  

Ա.Կ.Հովհաննիյան          http://www.noravank.am 

  Ա.Կ.Հովհաննիյան         https://orbeli.am › post › ԱԹ... 

Հ.Պ.Մինասյան                 razmavaraget.files.wordpress.com 

ՑԱՆԿ 

 

ՄՈՏԻՎԱՑԻԱՆ                                ԷՋ 2 

ԿԻՐԱՌՎՈՂ ՄԵԹՈԴՆԵՐԸ          ԷՋ  3 

ԴԱՍԻ ՊԼԱՆԸ                                 ԷՋ  4 

ՆԵՐԱԾՈՒԹՅՈՒՆ                          ԷՋ 6 

ԳՐԱԿԱՆ ԱԿՆԱՐԿ                        ԷՋ 7 

ԱԹՍ ԱԹՍ-ի գործողությունները և կիրառումը ժամանակակից մարտերում  ԷՋ- 9 

Հեռանկարային կիրառումներ       ԷՋ-11 

ՀԱԿԱՕԴԱՅԻՆ ՊԱՇՏՊԱՆՈՒԹՅՈՒՆ (ՀՕՊ),   ԷՋ -12 

ՀՕՊ ԶՈՐՔԵՐԻ ՀԻՄՆԱԿԱՆ ՆՊԱՏԱԿՆԵՐՆ ԵՆ  ԷՋ -14 

ԵԶՐԱԿԱՑՈՒԹՅՈՒՆ           ԷՋ - 15 

ԱՌԱՋԱՐԿՈՒԹՅՈՒՆ          ԷՋ – 16 

ԳՐԱԿԱՆՈՒԹՅԱՆ               ԷՋ – 17 

ՑԱՆԿ                                       ԷՋ - 18 

